	ՀԻՄՆԱՎՈՐՈՒՄ
<<ԱՊԱՌԱԺ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՊԱՅԹՈՒՑԻԿ ՆՅՈՒԹԵՐԻ ԵՎ ՊԱՅԹԵՑՄԱՆ ՍԱՐՔԱՎՈՐՈՒՄՆԵՐԻ ԱՐՏԱԴՐՈՒԹՅԱՆ ԼԻՑԵՆԶԻԱ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Ապառաժ>> սահմանափակ պատասխանատվությամբ ընկերության կողմից հայտ է ներկայացվել Հայաստանի Հանրապետությունում  պայթուցիկ նյութերի և պայթեցման սարքավորումների արտադրության լիցենզիա ստանալու համար:

Հայաստանի Հանրապետության տարածքային կառավարման և արտակարգ իրավիճակների նախարարությունում ուսումնասիրվել է հայտը և հայտին կից ներկայացված փաստաթղթերը:

Ներկայացված փաստաթղթերը համապատասխանում են Հայաստանի Հանրապետության կառավարության 2002 թվականի նոյեմբերի 28-ի <<Հայաստանի Հանրապետությունում պայթուցիկ նյութերի և պայթեցման սարքավորումների արտադրության լիցենզավորման կարգը և լիցենզիայի ձևը հաստատելու մասին>>  թիվ 2071-Ն որոշման 13-րդ կետի պահանջներին:

Ելնելով վերոգրյալից, նպատակահարմար ենք գտնում բավարարել <<Ապառաժ>> սահմանափակ պատասխանատվությամբ ընկերության հայտը և հատկացնել Հայաստանի Հանրապետությունում  պայթուցիկ նյութերի և պայթեցման սարքավորումների արտադրության լիցենզիա:
ՏԵՂԵԿԱՆՔ

<<Ապառաժ>> սահմանափակ պատասխանատվությամբ ընկերությանը պայթուցիկ նյութերի և պայթեցման սարքավորումների արտադրության լիցենզիա տալու մասին>> Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմինների բյուջեում եկամուտների և ծախսերի էական ավելացումներ կամ նվազեցումներ չեն նախատեսվում:

